
LIGJI Nr. 05/L-075

PER PARANDALIMIN DHE SANKSIONIMIN E DHUNES DHE DUKURIVE NEGATIVE NE
NGJARJET SPORTIVE

Kuvendi i Republikés sé Kosovés,
Né mbéshtetje té nenit 65 (1) té Kushtetutés sé Republikés sé Kosovés,
Miraton:

LIGJ PER PER PARANDALIMIN DHE SANKSIONIMIN E DHUNES DHE DUKURIVE
NEGATIVE NE NGJARJET SPORTIVE

KAPITULLI I
DISPOZITAT E PERGJITHSHME

Neni 1
Qéllimi

1. Me kété ligj pércaktohen masat pér parandalimin, sanksionimin e dhunés dhe dukurive
negative né ngjarjet sportive, obligimet e organizatorit t& ngjarjeve sportive, kompetencat e
organeve zyrtare pér shqiptimin e masave pér parandalimin, sanksionimin e dhunés né ngjarjet
sportive, kurdisjeve dhe dukurive tjera.

2. Ky ligj éshté né pérputhshméri me Traktatin pér Funksionimin e Bashkimit Evropian (version
i konsoliduar), GZ C 326/74, daté 26.10.2012, dhe éshté harmonizuar pjesérisht ne pjesét e
aplikueshme pér Republikén e Kosovés me Konventén Evropiane mbi Dhunén e Spektatorit
dhe Sjelljen e Pahijshme né Ngjarjet sportive dhe né vecanti né Ndeshjet e Futbollit 19.08.1985
ETS Nr: 120.

Neni 2
Pérkufizimet

1. Né kété ligj shprehjet e méposhtme kané kéto kuptime:

1.1. Ngjarje sportive — manifestimet e organizuara sportive me karakter garues ose
jogarues;

1.2. Organizator i ngjarjes sportive — personi fizik ose juridik i cili ndérmerr veprime
té caktuara pér organizimin e ngjarjes sportive;

1.3. Koha e mbajtjes sé ngjarjes sportive — intervali kohor para, gjaté dhe pas
ngjarjes sportive;

1.4. Pjesémarrés té ngjarjes sportive — té gjithé personat qé jané prezenté né
ngjarjen sportive, né objektin ku zhvillohet ngjarja sportive, sportistét, zyrtarét sportivé,
shikuesit, tifozét, kujdestarét, policiné etj;

1.5. Objekt sportiv - objekti ku mbahen ngjarjet sportive, hapésirén pér shikues—tifoze,
dhe hapésirat e tjera pércjellése, sanitaren, gardérobén etj;

1.6. Terren sportiv — hapésira ku kryhet aktiviteti sportiv-loja sportive, garat, si dhe
hapésira pérreth gé shérben pér ushtrimin e papenguar té aktivitetit sportiv deri te
shikuesit;

1.7. Tribuné- hapésira e rregulluar né objektin sportiv e caktuar pér vendosjen e
shikuesve, respektivisht hapésira me terren sportiv e caktuar pér shikues, nése objekti
nuk ka tribuné;

1.8. Ngjarje sportive me rrezikshméri té larté — té gjitha ato aktivitete sportive né té
cilat potenciali pér shfagjen e dhunés éshté i madh;

1.9. Shikuesit/publiku- té gjithé personat gé e pércjellin ngjarjen sportive nga tribunat
pérkatése;

1.10. Tifozét— grupe té organizuara té shikuesve, té€ regjistruara si OJQ, té cilat
pérkrahin ekipet e tyre sportive;

1.11. Ministria— Ministriné pérkatése pér Kulturé, Rini dhe Sport;
1.12. KOK-u — Komitetin Olimpik t& Kosovés;
1.13. Policia — Policiné e Kosovés;

1.14. Kujdestarét — persona té moshés madhore gé caktohen nga organizatori i
ngjarjes sportive pér mbajtjen e rendit dhe té qetésisé, gjaté kohés sa zgjat ngjarja
sportive dhe kané shenja dalluese;

1.15. Kurdisje - veprim gé né ményré té drejtpérdrejté apo té térthorté kufizon, démton
apo eliminon konkurrencén reale né garat sportive, pérmes kurdisjeve té rezultateve té
ndérlidhura me bastoret sportive.

Neni 3
Organizimi i ngjarjeve sportive

1. Organizimin e ngjarjeve sportive sipas kétij ligji mund ta béjné: KOK-u, federatat e sportit,
shoqatat e sportistéve, organizatat e sportistéve dhe klubet sportive.

2. Organizimin e ngjarjeve sportive mund ta béjné edhe personat fiziké ose juridiké qé
paraprakisht kané béré marréveshje me grupet e cekura né paragrafin 1. té kétij neni.

3. Organizatori i ngjarjes sportive &shté i obliguar t&€ bashképunojé me Policiné e Kosovés pér
té siguruar mbajtjen e ngjarjes sportive.

4. Organizatori i ngjarjes sportive éshté i obliguar t&€ ndérmarré té gjitha veprimet e nevojshme
pér sigurimin e ngjarjes sportive, e né veganti duhet té kujdeset pér masat parandaluese té
shfagjes sé dhunés dhe sjelljeve té palejuara.

Neni 4
Dhuna, sjelljet e palejuara, kurdisjet dhe dukurité negative né ngjarjet sportive
1. Dhuné, sjellje e palejuar, kurdisje dhe dukuri negative né ngjarjet sportive konsiderohet:

1.1. sulmi fizik ndaj ¢do pjesémarrési né ngjarjen sportive, qofshin pjesémarrés té
drejtpérdrejté té ngjarjes sportive apo shikues, ose pérleshja fizike mes pjesémarrésve
apo shikuesve — tifozéve;

1.2. gjuajtja e sendeve né terrenin sportiv t€ lojés ose né tribunat e shikuesve — tifozéve;

1.3. shfagja né objekt e materialeve propaganduese me té cilat fyhen ndjenjat racore,
kombétare, fetare ose ndjenjat e tjera;

1.4. ndérmarrja e veprimeve qé nxisin urrejtje e gé mund té sjellin deri t&€ sulmet fizike;

1.5. démtimi i objektit t& sportit, pajisjeve sportive, instalimeve dhe pajisjeve té tjera né
objektin sportiv;

1.6. veprimet me té cilat pengohet hyrja apo dalja e pjesémarrésve né ngjarjen
sportive, pengimi i mbajtjies sé ngjarjes apo shkaktimi i pasigurisé né objektin sportiv
pér pjesémarrésit apo personat e tjeré;

1.7. hyrja e paautorizuar né hapésirat e objektit dhe terrenit sportiv;

1.8. hyrja e paautorizuar né hapésirat zyrtare dhe né kalimet zyrtare té objektit, ose né
pjesén e tribunés sé objektit gé i caktohet tifozéve té ekipit mysafir;

1.9. futja e pijeve alkoolike, substancave psikotrope ose e lIéndéve té tjera dehése, si
dhe pérdorimi i tyre né objektet sportive;

1.10. futja dhe pérdorimi i mjeteve piroteknike, mjeteve té forta dhe mjeteve tjera né
objektet sportive, pérdorimi i té cilave mund té shkaktojné pasiguri té pjesémarrésve
né ngjarjet sportive;

1.11. djegia e rekuizitave, shenjave identifikuese té shteteve, klubeve etj., ose té
sendeve té tjera né objektin sportiv;

1.12. pérdorimi i maskave ose sendeve té tjera me géllim té fshehjes sé identitetit -
fshehja e fytyrés;

1.13. rezultatet té cilat nuk jané arritur mbi parimin e konkurrencés reale dhe sipas
merités;

1.14. ¢do manipulim dhe kurdisje e rezultateve né garat sportive vendore dhe
ndérkombétare.

KAPITULLI I

MASAT PER PARANDALIMIN E DHUNES, SJELLJEVE TE PALEJUARA, DUKURIVE
NEGATIVE DHE KURDISJEVE NE NGJARJET SPORTIVE

Neni 5
Masat parandaluese

1. Me géllim té parandalimit t& dhunés, sjelljeve té€ palejuara, dukurive negative, manipulimeve
dhe kurdisjeve né ngjarjet sportive, udhéheqésit, zyrtarét e KOK, anétarét e federatave, klubeve
sportive dhe organizatori i ngjarjes sportive obligohen qgé:

1.1. té kontribuojné né organizimin e miré té€ sjelljes sé tifozéve dhe klubeve té tyre;

1.2. té sigurojné informatat e nevojshme pér tifozét, pérfagésuesin zyrtar, numrin e
pérafért té tifozéve, materialet propaganduese etj;

1.3. t& koordinojné aktivitetet me tifozét e klubeve, me rastin e pjesémarrjes sé
organizuar né ngjarjet sportive, kur ata jané mysafiré;

1.4. né koordinim me Policiné e Kosovés té pércaktojné se cilat ngjarje sportive
konsiderohen me rrezikshméri té larté dhe cilat masa shtesé duhet t&€ ndérmerren nga
organizatori i ngjarjes sportive né pajtueshméri me ligjin dhe rregullore te tjera;

1.5. té ndikojné dhe kontribuojné né sjelljet dhe veprimet korrekte té lojtaréve, personave
zyrtaré, para, gjaté dhe pas ngjarjes sportive, sipas hierarkisé pérkatése;

1.6. té njoftojné me shkrim organet zyrtare: Policiné e Kosovés, Prokuroriné e Shtetit
dhe Késhillin Kombétar pér parandalimin e dhunés, sjelljeve té palejuara, dukurive
negative dhe kurdisjeve né ngjarjet sportive;

1.7. té raportojné me shkrim pér rastet kur ka informata pér manipulim apo kurdisje té
ndeshjes sportive. Raporti iu dérgohet brenda pesémbédhjeté (15) ditésh organeve
kompetente sipas nén-paragrafit 1.6. té€ kétij neni;

1.8. té caktojné zyrtaré apo kompani profesionale monitoruese vendore ose
ndérkombétare pér monitorimin e ngjarjeve sportive né federatat pérkatése;

1.9. udhéhegésit, zyrtarét e KOK-ut, anétarét e federatave, klubeve sportive apo
organizatori i ngjarjes sportive, jané té obliguar gé té ndérmarrin masat e nevojshme
gé né cdo garé vendore dhe ndérkombétare sportive rezultatet té jené mbi parimin e
konkurrencés reale té drejté dhe sipas merités;

1.10. udhéheqésit, zyrtarét e KOK, anétarét e Federatave, klubeve sportive dhe
organizatori i ngjarjes sportive, jané pérgjegjés, g€ té parandalojné ¢do dukuri
negative t&€ manipulimit dhe kurdisjes sé rezultateve né garat sportive vendore dhe
ndérkombétare.

KAPITULLI Il
MASAT TE CILAT DUHET TE NDERRMERREN NE NGJARJET SPORTIVE

Neni 6
Masat organizative

1. Organizatori i ngjarjes sportive éshté i obliguar t&€ angazhojé shérbimin kujdestar adekuat,
ose té angazhojé personin juridik, gé t'i kryej shérbimet pér siguri fizike dhe ruajtjen e rendit né
ngjarjen sportive;

2. Gjaté kohés sé kryerjes sé punés pér siguri fizike dhe ruajtjen e rendit gjaté ngjarjes sportive
shérbimi kujdestar apo personi juridik i cili i ofron kéto shérbime obligohet gé:

2.1. t'i pengojé dhe largojé personat nga objekti ku zhvillohet ngjarja sportive nése jané
nén ndikimin e alkoolit ose Iéndéve té tjera té ndaluara, ose gé nga sjellja e tyre mund
té shihet qarté se mund té shkaktojné dhuné ose veprime té palejuara;

2.2. té sigurojé qgé tifozét mysafiré té€ kené hyrje, dalje dhe tribuné té vecanté brenda
objektit sportiv;

2.3. té sigurojé gé shikuesit té ulen né uléset e caktuara pér shikues, duke zbatuar
numrin e paraparé té uléseve sipas kapaciteteve té hapésirés —tribunés;

2.4.té sigurojé terrenin sportiv me ndarje fizike adekuate né ményré gé t'ua pamundésojé
shikuesve hyrjen né terrenin sportiv dhe kalimin e tyre né pjesén e ndaré pér tifozét e
klubit tjetér;

2.5. té ndalojé futjen e pijeve alkoolike apo Iéndéve té tjera t&€ ndaluara né objektin
sportiv;

2.6. té ndalojé futjen e gjésendeve qé mund té shérbejné pér shkaktimin e veprimeve
té dhunés si: mjete piroteknike, shkopinj, shishe té gelqit; gjésende me té cilat mund té
pengohet zhvillimi normal i ngjarjes sportive si: pasqyrat, shénjestrat laserike, aparatet
me zé té larté; materialet propaganduese me té cilat nxitet urrejtje kombétare, racore,
fetare etj;

2.7. t&€ ndalojé dhe tia dorézojé policisé personin i cili e prish rendin ose vepron
dhunshém gjaté ngjarjes sportive;

2.8. shérbimi kujdestar i sigurisé gjaté kryerjes sé punés sé besuar ka té drejté té
pérdoré forcén proporcionale né rast se kércénimi éshté i drejtuar kah ai, shikuesit,
lojtarét ose ndaj personave té tjeré qé jané prezenté si dhe nése sulmi éshté drejtuar
kah shkatérrimi ose démtimi i pjeséve té objektit sportiv dhe pjeséve pérgatitore té tij;

2.9. té ndalojé rreptésisht pjesémarrjen né objektin sportiv, personit apo grupit té
personave g€ iu éshté ndaluar pjesémarrja né njé apo disa ngjarje sportive, bazuar né
masat juridike pérkatése;

2.10. té paralajmérojé, ose ta largojé personin i cili, me veprimin apo mosveprimin e
tij, mund té shkaktojé dhuné, té rrezikojé siguriné e pjesémarrésve, apo t&€ pengojé

vazhdimin e ngjarjes sportive;

2.11. organizatori i ngjarjes sportive mund té béjé marréveshje me pérfagésuesin e
tifozéve mysafiré gé sé bashku té béjné kujdestari gjaté ngjarjes sportive;

2.12. organizatori €shté i obliguar gé klubit mysafir, shikueseve—tifozéve mysafiré, té
cilét marrin pjesé€ né ngjarjen sportive, udhézimet dhe késhillat t'ia pércjellé né gjuhén
gé ata e flasin;

2.13. organizatori i ngjarjes sportive me karakter ndérkombétar éshté i obliguar qé
pérfagésuesit té secilés organizaté sportive t'ia mundésojé t'i drejtohet tifozéve té vet
né rastet e nevojshme.

3. Organizatori éshté i obliguar té€ bashképunojé me Policiné e Kosovés, me géllim té aplikimit
té masave dhe urdhrave gé kané té béjné me ruajtjen e rendit dhe qetésisé publike.

4. Organizatori éshté i obliguar qé té sigurojé hapésira té veganta né objektin sportiv pér organet
e tjera kompetente si: policia, shérbimi mjekésor, zjarrfikésit dhe organet e tjera qé ofrojné
shérbime publike.

Neni 7

Késhilli Kombétar pér parandalimin dhe sanksionimin e dhunés dhe dukurive negative
né ngjarjet sportive

1. Ministria, sipas kétij ligji themelon Késhillin Kombétar pér parandalimin dhe sanksionimin e
dhunés dhe dukurive negative né ngjarjet sportive (né tekstin e métejmé Késhilli).

2. Késhilli pérbéhet prej pesé (5) anétaréve, prej té ciléve:
2.1. njé(1) anétaré nga Prokuroria e Shtetit — kryetar;
2.2. njé(1) anétaré nga Drejtoria e Pérgjithshme e Policisg;
2.3. njg(1) anétaré nga Komiteti Olimpik i Kosovés;
2.4. njé(1) anétaré nga federata pérkatése; dhe
2.5. njé(1) anétaré nga Ministria.
3. Organizimi dhe koordinimi i punés sé Késhillit béhet nga Ministria.

4. Detyrat dhe pérgjegjésité e Késhillit pércaktohen me akt nénligjor té nxjerré nga Ministria.

KAPITULLI IV

MASAT QE DUHET TE NDERMERREN NE NGJARJET SPORTIVE ME RREZIKSHMERI
TE LARTE

Neni 8
Masat preventive

1. Késhilli, KOK-u, federatat e sportit dhe klubet sportive né Republikén e Kosovés, pérkatésisht
organizatori i ngjarjes sportive, mund ta shpallin ngjarjen sportive me rrezikshméri té larté me
ané té shkresés zyrtare t&€ organit kompetent té organizatés pérkatése sportive, ose sipas
propozimit té Policisé sé Kosovés, atéheré kur nga rrethanat e caktuara vlerésohet se mund té
vijé deri te dhuna ose sjellja e palejuar e shikuesve-tifozéve.

2. Né ngjarjen sportive me rrezikshmeéri té larté organizatori €shté i obliguar:

2.1. té realizojé bashképunim me pérfagésuesit e klubeve sportive dhe té tifozéve me
géllim kémbimi té informatave reciproke;

2.2. né afatin prej shtatédhjeté e dy (72) orésh para fillimit t& ngjarjes sportive, té
informojé Policiné e Kosovés dhe organet e tjera kompetente, organizatat e tjera
sportive té interesuara dhe sipas nevojés edhe sportistét gé marrin pjesé né ngjarjen
sportive;

2.3. té caktojé personin pérgjegjés qé éshté kompetent qé t'i zbatojé masat qé
parashihen me kété ligj né bashképunim me organet e zbatimit té rendit publik;

2.4. té veprojé sipas rregullave dhe udhézimeve té caktuara né konsultim me Policiné
e Kosovés.

Neni 9
Obligimet e organizatorit né ngjarjet sportive me rrezikshméri té larté

1. Me rastin e organizimit t&€ ngjarjes sportive me rrezikshméri té larté organizatori éshté i
obliguar gé:

1.1. té sigurojé se shitja e biletave pér grupet e tifozéve mysafiré té béhet né vende té
caktuara, té ndara dhe né largési té mjaftueshme prej njéra-tjetrés;

1.2. té sigurojé gé shitja e biletave t€ mos kalojé numrin e uléseve té cilat ekzistojné
né objekt dhe té Iéshohen vetém biletat me numér té uléses pérkatése. Né objektet
sportive gqé nuk ka ulése, numrin e shikuesve e pércakton federata e sportit pérkatés;

1.3. té sigurojé rendin e uljeve né uléset e numéruara qé pérputhen me numrat e
biletave té léshuara;

1.4. t& bashké&punojé me organizatat sportive-klubet gé marrin pjesé né ngjarjen
sportive pér shitjen e biletave pér tifozét e tyre;

1.5. té caktojé hyrje — dalje té posagme pér shikuesit dhe pér grupet e tifozéve mysafiré,

né rast se pritet ardhja ose shkuarja e tyre né numér mé té madh,;

1.6. té sigurojé gé pérmes programit t&€ ngjarjes sportive ose mjeteve té tjera té
informimit t& ndikojé te shikuesit qé té sillen né ményré korrekte.

Neni 10
Obligimet e organizatorit pér mbajtjen e evidencave pérkatése

1. Organizatori &shté i obliguar qé né bashképunim me klubet sportive, té cilat marrin pjesé né
ngjarjen sportive, té sigurojné mbajtjen e evidencave pér identitetin e personit té cilit i shiten
biletat, ose kush e pérfagéson klubin. Sipas kérkesés zyrtare, kéto evidenca i jepen organeve
pérkatése té sigurisé.

2. Pér ndeshjen me rrezikshméri té larté, organizatori é€shté i obliguar té sigurojé qé biletat t'i
shiten vetém personave gé kané dokumente identifikimi.

3. Organizatori obligohet té sigurojé se njé personi nuk mund t'i shiten mé shumé se shtaté (7)
bileta.

4. Organizatori éshté i obliguar gé né ndeshjen me rrezikshméri té larté t'iu pamundésojé hyrjen
personave né ngjarjen sportive nése nuk kané dokument identifikues, pérkatésisht personat
mé té ri se gjashtémbédhjeté (16) vjeg, pérjashtimisht nése jané nén mbikéqyrjen e prindit apo
kujdestarit ligjor.

5. Organizatori i ngjarjes sportive ose distributori né vendet e shitjes sé biletave do té ndalojé
shitjen e biletave ose t'i shpérndajé ato personit té cilit i €shté shqiptuar masa e sigurisé -
ndalimi i pjesémarrjes né ngjarjet e caktuara sportive, deri sa té zgjaté masa e sigurisé.

6. Policia e Kosovés dhe federata pérkatése mbané evidencé me té dhéna té personave qé
kané gené té pérfshiré né akte t& dhunés né ngjarjen sportive.

7. Shénimet me té dhénat personale té kryesve té veprés penale gjaté ngjarjes sportive duhet
té pérmbajné:

7.1. té dhénat personale té tifozéve-emri, mbiemri, emri i prindit — kujdestarit, vendi dhe
data e lindjes, numri personal, fotografia, pérkatésia e grupit té tifozéve, masat juridike
pér veprimet paraprake té ndaluara té cilat jané kryer brenda dhe jashté vendit;

7.2. kéto té dhéna ruhen pesé (5) vite.

8. Ndalohet rishitja e biletave.

Neni 11
Shitja e biletave jashté objektit sportiv

Né ditén e mbajtjes sé ngjarjes sportive me rrezikshméri té larté, biletat pér shikuesit - tifozét
mysafiré mund té shiten edhe né objekte té caktuara jashté objektit ku do té zhvillohet ngjarja
sportive.

Neni 12
Obligimet e organizatorit pér sigurimin e kushteve teknike

1. Organizatori duhet té sigurojé qé ngjarja sportive me rrezikshméri té€ larté té zhvillohet né
objektin ku jané té siguruara kushtet vijuese:

1.1. mbrojtéset e pérshtatshme para objektit sportiv, me géllim gé té ndahen dhe té
drejtohen grupet e tifozéve té ekipeve pjesémarrése;

1.2. mbrojtéset e pérshtatshme pér parandalimin e hyrjes sé tifozéve né terrenin sportiv;

1.3. mbrojtéset e pérshtatshme pér ndarjen e grupeve té tifozéve té kundért brenda
objektit sportiv;

1.4. paraqitjen e garté dhe té dukshme té shenjézimit pérkatés né hyrje dhe dalje né té
gjitha pjesét e objektit sportiv;

1.5. kualiteti i uléseve pér shikues duhet té jeté sipas standardeve té federatave
ndérkombétare pérkatése;

1.6. té keté hapésirén e caktuar pér anétarét e Késhillit, personin e autorizuar nga
Policia e Kosovés dhe zyrtarét kompetenté pér ruajtjen e rendit dhe getésisé né ngjarjen
sportive. Kéta persona, nga kjo hapésiré, duhet té kené shikim té qarté té terrenit dhe
té tifozéve — pjesémarrésve;

1.7. té keté pérgatitjen teknike pér incizim né hyrje — dalje dhe pércjelljen e sjelljeve té
tifozéve brenda né objektin sportiv.

KAPITULLIV
MASAT TE CILAT | NDERMARRIN ORGANET SHTETERORE KOMPETENTE

Neni 13
Masat té cilat i ndérmerr Policia e Kosovés

1. Policia e Kosovés né rastin e mbajtjes sé ngjarjes sportive me rrezikshméri té larté ndérmerr
masat e nevojshme pér pengimin e dhunés dhe sjelljeve té palejuara.

2. Masat té cilat i ndérmerr Policia e Kosovés, por gé nuk kufizohen vetém né masat vijuese:

2.1. té urdhérojé grupet e tifozéve gé té vijné né drejtim té caktuar gjaté ardhjes
sé tyre, ose shkuarjes, pérkatésisht largimit té tyre prej objektit sportiv;

2.2.té kérkojé prej organizatorit t& ngjarjes sportive eliminimin e mangésive té€ dukshme
né objektin sportiv, ose t& mangésive qé hasen gjaté organizimit t& ngjarjes sportive,
gé ato mangési né njéfaré mase mund té ndikojné né siguriné e pjesémarrésve né
ngjarjen sportive;

2.3. té kérkojé nga organizatori i ngjarjes sportive té hartojé planin e menaxhimit té
integruar té€ emergjencave civile;

2.4. Policia e Kosovés para fillimit t& ngjarjes sportive me rrezikshméri té larté€ duhet sé
paku katér (4) oré para se té fillojé ngjarja sportive ta kontrollojé objektin sportiv né té
cilin do t& mbahet ngjarja sportive;

2.5. zyrtari pérgjegjés i organizatés sportive, né koordinim me Policiné e Kosovés,
pas konstatimit zyrtar se ka mungesa konkrete pér siguriné e pjesémarrésve, mund té
ndalojé mbajtjen, pérkatésisht vazhdimin e ngjarjes sportive.

KAPITULLI VI
BARTJA E SHPENZIMEVE LIDHUR ME MASAT E SHQIPTUARA

Neni 14
Bartja e shpenzimeve

1. Organizatori i ngjarjes sportive i barté shpenzimet té cilat kané té bé&jné me masat e parapara
nga neni 5 deri né nenin 12 té kétij ligji.

2. Organizatori mund té lidhé kontraté me institucionet pérkatése té Republikés sé Kosovés
pér kryerjen e punéve té caktuara lidhur me sigurimin e ngjarjes sportive dhe ndérmarrjen
e masave pér parandalimin e dhunés dhe sjellies sé€ palejuar té shikuesve, ato qé nuk jané
kompetencé e punéve té rregullta pér ruajtjen e getésisé dhe rendit publik.

3. Té hyrat e realizuara nga ndérmarrja e masave barten né Buxhetin e Republikés sé Kosovés.

KAPITULLI VII
MASAT NDESHKIMORE

Neni 15
Zbatimi i legjislacionit né fuqi

1. Pér veprimet e pércaktuara né nenin 4 té kétij ligji zbatohen dispozitat e legjislacionit pérkatés
penal né Republikén e Kosovés.

2. Pér veprimet e pércaktuara né nenin 4 té kétij ligji, pér té cilat nuk ka elemente té veprave
penale, zbatohen dispozitat e legjislacionit pérkatés pér kundérvajtje.

Neni 16
Dénimet pér personat juridiké

1. Me gjobé prej dhjetémijé euro (10,000 €) deri né pesédhjetémijé euro (50,000 €) do té
gjobiten federatat e sportit, klubet sportive, shoqérité sportive ose personat e tjeré juridiké qé
organizojné ngjarjet sportive, nése nuk:

1.1. mundésojné mbaijtjen e sigurt t€ ngjarjes sportive t€ paraparé me nenin 3 té kétij
ligji;

1.2. kané kontroll pér zbatimin e masave té parapara me nenin 3 té kétij ligji;
1.3. ndérmarrin masat preventive t€ parapara me nenin 8 té kétij ligji;

1.4. trajnojné — aftésojné ose nuk e angazhojné shérbimin kujdestar adekuat;
1.5. bashképunojné me Policiné e Kosovés;

1.6. gjaté mbajtjes sé ngjarjes sportive nuk sigurojné praniné e shérbimit mjekésor, dhe
nuk bashképunojné me organet kompetente;

1.7. gjaté mbajtjes sé ngjarjes sportive nuk sigurojné vende té veganta pér zyrtarét e
organeve kompetente ose té organizatave, shérbimeve publike dhe zyrtaréve publiké
té cilét kané obligim gé ta monitorojné ngjarjen sportive;

1.8. shpallin me rrezikshmeéri té larté ngjarjen sportive pérkatése;

1.9. ndérmarrin masat pérkatése para, gjaté dhe pas ngjarjes sportive me rrezikshméri
té larté sipas nenit 9 té kétij ligji;

1.10. sigurojné mbajtjen e evidencave té parapara pér shitjen e biletave té ngjarjes
sportive me rrezikshméri té larté dhe nuk ia paragesin ato Policisé sé Kosovés sipas
kérkesés zyrtare;

1.11. sigurojné gé pér ngjarje sportive me rrezikshméri té larté biletat t'iu shiten vetém
personave qé kané dokumente identifikimi;

1.12. sigurojné se njé personi mund t'i shiten vetém deri né shtaté (7) bileta;

1.13. sigurojné se nuk u lejohet hyrja né objekt sportiv, gjaté kohés sa zhvillohet ngjarja
sportive, personave mé té ri se gjashtémbédhjeté (16) vjeg, pa kujdesin e prindit ose
kujdestarit ligjor;

1.14. sigurojné nése shitja e biletave béhet né kundérshtim me kushtet e parapara me
kété ligj;

1.15. sigurojné gé ngjarja sportive té zhvillohet né objektin e pérshtatshém sportiv;

1.16. sigurojné nése shitet alkooli né objektin sportiv edhe pérkundér ndalesés, dhe
personat pérgjegjés nuk e raportojné até tek organet kompetente.

Neni 17
Dénimet pér personat fiziké

Pér veprimet e kryera té cilat jané paraparé me nenin 4 té kétij ligji personi fizik mund té

11

dénohet me gjobé prej njémijé euro (1000 €) deri né pesémijé euro (5.000€).

Neni 18
Shqiptimi i masave té tjera juridike

Krahas dénimit pér kundérvaijtje, personave fiziké dhe juridiké qé kané kryer vepra penale né
ngjarjet sportive u shgiptohen edhe masa té tjera té parapara me Kodin Penal.

KAPITULLI Vil
DISPOZITAT KALIMTARE DHE PERFUNDIMTARE

Neni 19
Dispozitat kalimtare

1. Pér organizimin e ngjarjeve té sportit zbatohen normat dhe rregullat pér tubimet publike té
gytetaréve — Ligji nr.03/L-118 Pér Tubimet Publike.

2. KOK-u, federatat e sportit, klubet sportive, shoqatat e sportistéve dhe personat e tjeré fizik
dhe juridik, té ciléet merren me organizmin e ngjarjeve sportive, duhet qé aktet juridike té tyre t'i
harmonizojné me kété ligj né afat prej gjashté (6) muajsh nga momenti i hyrjes né fuqi té kétij
ligji.

Neni 20
Aktet nénligjore

Ministria brenda gjashté (6) muajsh nga hyrja ne fuqi e kétij ligji nxjerr aktet nénligjore pér
zbatimin e tij.

Neni 21
Hyrja né fuqi

Ky ligj hyn né fugi pesémbédhjeté (15) dité pas publikimit né Gazetén Zyrtare t& Kosovés.

Ligji Nr. 05/L-075
29 dhjetor 2016

Shpallur me dekretin Nr. DL-005-2017, daté 13.01.2017 nga Presidenti i Republikés sé
Kosovés Hashim Thagi.



